
Annotatsiya. Maqolada xotin – qizlarning jamiyatdagi rolini oshirish hamda gender 

tenglikni ta’minlash borasidagi strategik harakatlar ijrosini amalga oshirish, xotin-qizlarning 

bo'sh vaqtini mazmunli tashkil qilish hamda ularning intellektual qiziqishlarini qo'llab-

quvvatlash, oillalar mustahkamligini ta’minlashda ayollar mavqei, o’sib kelayotgan yosh avloqni 

tarbiyalashda ayollarning mas’uliyatini oshirish xususidagi tahlil keltirilgan. 

Tayanch so’zlar:  Intellekt, ayollar daftari, ombudsman, ilm-fan, kvota, doktarantura. 

INCREASING THE INTELLECTUAL POTENTIAL OF WOMEN IS THE DEMAND 

OF THE TIMES 

Abstract. In the article, the implementation of strategic actions to increase the role of 

women and girls in society and ensure gender equality, the meaningful organization of women's 

free time and the support of their intellectual interests, the position of women in ensuring the 

strength of families, An analysis of increasing the responsibility of women in raising the young 

generation is given. 

ПОВЫШЕНИЕ ИНТЕЛЛЕКТУАЛЬНОГО ПОТЕНЦИАЛА ЖЕНЩИН – 

ТРЕБОВАНИЕ ВРЕМЕНИ 

Аннотация. В статье рассматривается реализация стратегических действий по 

повышению роли женщин и девушек в обществе и обеспечению гендерного равенства, 

содержательной организации свободного времени женщин и поддержке их 

интеллектуальных интересов, позиции женщин в обеспечении прочности семьи, Дан 

анализ повышения ответственности женщин в воспитании молодого поколения. 

Ключевые слова: Интеллект, женская тетрадь, омбудсмен, наука, квота, 

докторская степень. 

 

Mamlakatimizda xotin-qizlar intellektual salohiyatini oshirish borasida keng ko’lamli 

ishlarning amalga oshirilayotgani uzoq kelajakni o’ylab qilinayotgan ishlarning biri sifatida 

namoyon bo’lmoqda. Yurtimizda xotin-qizlarning ijtimoiy-iqtisodiy, siyosiy faolligini oshirish, 

ularning maʼnaviy va intellektual salohiyatini yuksaltirish, salomatligini mustahkamlash, oila, 

onalik va bolalikni muhofaza qilish bo‘yicha imkoniyatlar hamda huquqiy kafolatlar yaratilgan. 

Mamlakatda sog‘lom oilani shakllantirish, oilada yuksak darajadagi maʼnaviy-axloqiy 

muhitni qaror toptirish uchun zarur shart-sharoitlar yaratish, yoshlarni oila qurishga tayyorlash, 

oila mustahkamligini taʼminlash va uning manfaatlarini himoya qilish, sog‘lom bola tug‘ilishi va 

uni tarbiyalash masalalari davlat siyosati darajasiga ko‘tarilgan. 

Bu boradagi islohotlar respublikamizning chekka hududlariga yetib borishi va xotin-qizlar 

davlatning qo‘llab-quvvatlashi va himoyasida ekanini bilishi zarur. 

Prezidentimiz Shavkat Mirziyoyev tomonidan hozirgi kunda “Ayollar daftari”da 630 

mingdan ziyod xotin-qiz ro‘yxatda turgani, ulardan 200 ming nafari ishsiz ekani hamda ayollar 

o‘rtasida jinoyatchilik, oilada zo‘ravonlik va tazyiq holatlari, afsuski, hali ham uchrayotgani 

kuyinchaklik bilan aytilmoqda. Ushbu raqamlar esa bevosita islohotlarning barcha mahallalar 

kesimida birday ishlamayotganini, joylardagi baʼzi mansabdor shaxslar tomonidan murojaatlar 

yuzaki ko‘rilayotganidan dalolat. 

Xotin-qizlarning huquqlarini himoya qilish Oliy Majlisning Inson huquqlari bo‘yicha 

vakili (ombudsman) faoliyatining ustuvor vazifalaridan biri sanaladi. 

Oliy Majlisning Inson huquqlari bo‘yicha vakiliga (Ombudsmanga) 2021 yilda 

18738 ta murojaat kelib tushgan bo‘lsa, uning 8054 tasi yaʼni 42,9 foizi xotin-qizlar tomonidan 

yuborilgan. 

Bugungi kundagi islohotlarda ayollarning huquqiy himoyasini kuchaytirish masalasiga 

alohida o’rin egallaydi. Tazyiq va zo‘ravonlikka uchragan ayollarni himoyaga olish tizimini 

takomillashtirish zarurati bo’lib,  haqiqatdan ham tazyiqqa uchragan ayollar 30 kun muddatga 

alohida himoyaga olinadi, undan keyingi jarayonlarning borishi bo‘yicha tizimda bo‘shliqlar 

mavjud. Bu masalada tegishli organlar faoliyatini kuchaytirish asosiy maqsadlarimizdan biriga 

aylanishi darkor. 

Kelgusida ayollarning tazyiq va zo‘ravonlikdan himoyasi sud tomonidan taʼminlanishi, 

alohida himoyaga olish muddatining bir yilgacha belgilanishi esa ularga yetarli darajada 

psixologik, ijtimoiy, huquqiy yordam berilishi va ish bilan taʼminlanishiga xizmat qiladi. 

Albatta islohotlarni har bir mahalla kesimida amalga oshirish ko‘plab huquqlari qo‘pol 

ravishda buzilgan yoki chetlab o‘tilgan himoyasiz va ojiz xotin-qizlarni aniqlash va ularga amaliy 

yordam berishga zamin yaratadi. 

Taʼkidlash joizki, mamlakatimizda amalga oshirilayotgan islohotlar keng qamrovli bo‘lib, 

ular xotin-qizlarni taʼlim olishi, ish va uy-joy bilan taʼminlanishi, ularga teng mehnat sharoitlari 

yaratilishi bir so‘z bilan aytganda har tomonlama qo‘llab-quvvatlashni o‘z ichiga oladi. Davlatimiz 

rahbari o‘z nutqida “Endi har bir mahallada ayollarning dardi bilan yashaydigan tizim bo‘ladi. 

Qaysi ayolga nima kerakligi, o‘qishi, davolanishi, bolalari tarbiyasi bo‘yicha mening 

stolimda adolatli raqam bo‘ladi, – deb taʼkidladi. 

Mamlakatimizda xotin-qizlarning ta’lim sohasi va ilm-fandagi o‘rnini kengaytirish, oliy 

ta’lim bilan qamrab olish darajasi, ta’lim sifatini oshirish ularni ilmiy tadqiqot va innovasion 

faoliyatga yanada keng jalb etishga alohida e’tibor qaratilmoqda. Xususan, so‘nggi yillarda xotin-

qizlarga oliy ta’lim olish uchun yaratilgan keng imkoniyat va imtiyozlar gender tenglikni 

ta’minlash borasidagi maxsus choralarning eng muhimi bo‘ldi.  

Jumladan,  

- har yili ehtiyojmand oilalar farzandi bo‘lgan xotin-qizlarni davlat granti (2000 ta kvota) 

asosida oliy ta’lim muassasalarga o‘qishga qabul qilib kelinmoqda. Shu kunga qadar qariyb 7 

mingga yaqin xotin-qizlar davlat granti asosida oliy ta’lim o‘qishga qabul qilindi. 

- mutaxassisligi bo‘yicha kamida 5 yil mehnat stajiga, lekin oliy ma’lumotga ega 

bo‘lmagan 500 nafar xotin-qiz har yili Oila va xotin-qizlar davlat qo‘mitasi tavsiyanomalariga 

asosan davlat OTMlariga test sinovlari natijalariga muvofiq kontrakt asosida o‘qishga qabul 

qilinmoqda.  

- davlat oliy ta’lim muassasalarining magistratura bosqichida o‘qiyotgan barcha xotin-

qizlarning kontrakt to‘lovlari qoplab berilishi va bunga har yili kamida davlat byudjetidan 200 

milliard so‘m ajratib borilmoqda. Oliy ta’lim muassasalari, texnikum va kollejlarda, sirtqi va 

kechki ta’limda o‘qiyotgan xotin-qizlar kontraktlarini to‘lash uchun 7 yilga foizsiz kredit berish 

tizimi joriy etildi. 

- muhtoj yolg‘iz ayollar va boquvchisini yo‘qotgan qizlarni oliy ta’limdagi kontrakt-

to‘lovlari  qoplab berilmoqda. 

- davlat ilmiy tashkilotlari yoki oliy ta’lim muassasalari doktoranturasiga faqat xotin-qizlar 

uchun har yili 300 tadan maqsadli kvota ajratib borilmoqda. 

Hukumat qarori bilan “Kollej va texnikumlarda qurilish, transport, kommunal, qishloq 

xo‘jaligi va xizmat ko‘rsatish sohalaridagi kasb (mutaxassislik) bo‘yicha ta’lim olayotgan xotin-

qizlarning to‘liq davlat granti asosida ta’lim olish tartibi to‘g‘risida”gi nizom tasdiqlandi.  

2023/2024 o‘quv yilidan boshlab, kollej va texnikumlarda qurilish, transport, kommunal, 

qishloq xo‘jaligi va xizmat ko‘rsatish yo‘nalishlari bo‘yicha to‘lov-kontrakt asosida o‘qishga 

qabul qilingan xotin-qizlar to‘liq davlat granti asosida o‘qishga qabul qilindi. 

Kollej va texnikumlarga o‘qishga qabul qilingan xotin-qizlar uchun talab etiladigan davlat 

granti mablag‘lari respublika byudjetidan ajratiladi. 

Xotin-qizlar uchun yaratilgan ushbu imkoniyat ayollar kam faoliyat yuritayotgan sohalarda 

ularning ulushini oshishiga xizmat qilishi bilan ahamiyatlidir.  

Bugungi kunda respublika oliy ta’lim muassasalarida tahsil olayotgan xotin-qizlarning soni 

jami talabalar soniga nisbatan qariyb, 49 foizni tashkil etmoqda. Magistratura bosqichida o‘qishini 

davom ettirgan talaba-qizlar soni jami talabalar soniga nisbatan 51% foizga yetdi”1. 

Shuningdek, ipoteka kreditlari bo‘yicha ajratiladigan subsidiyalarning kamida 40 foizi 

xotin-qizlarga yo‘naltirilishi belgilanganligi xotin-qizlarga berilgan imkoniyatlarning kattasidir. 

Ularning salomatligini tiklash bo‘yicha ham aniq tadbirlar amalga oshirilib, xususan, joriy 

yilda 6 ming nafar ayolga yuqori texnologik tibbiy yordam ko‘rsatilgan. Nogironligi bo‘lganlar 

reabilitatsiya vositalari bilan taʼminlanadi. 3 million nafar xotin-qiz onkologik skriningdan 

o‘tkaziladi. Shuningdek, qizlarni emlash, fertil yoshdagi ayollarni dori va vitaminlar bilan bepul 

taʼminlash bo‘yicha topshiriqlar berildi. 

Ayniqsa, 2022-2026 yillarga mo‘ljallangan Xotin-qizlar taʼlimini qo‘llab-quvvatlash 

dasturi ishlab chiqilishi jamiyatimizda olima ayollar ulushini sezilarli oshirish xizmat qiladi. 

Chunki dasturga ko‘ra, davlat-xususiy sherikchilik asosida to‘qimachilik sohasida alohida 

universitet tashkil etish, yangi o‘quv yilidan boshlab, taʼlim kontraktlarini to‘lash uchun qizlarga 

ilk marotaba 7 yil muddatga foizsiz kredit berish joriy qilinganligi quvonarli holat. 

Magistraturada o‘qiyotgan qizlarning kontrakt pullari to‘liq byudjetdan qoplab berilishi, 

ehtiyojmand oila vakillari, ota yoki onasini yo‘qotgan talaba qizlarning taʼlim kontrakti mahalliy 

byudjetdan to‘lanishi, shuningdek, doktorantura yo‘nalishida xotin-qizlar uchun har yili kamida 

300 tadan maqsadli kvota ajratilishi va boshqa tashabbuslar mamlakatimizda har sohada gender 

tengligi taʼminlanishiga va rivojlanish ko‘rsatkichlarining jadallashishiga zamin yaratadi2. 

 
1 https://wcu.uz/oz/lists/view/529 
2 Feruza Eshmatova Xotin-qizlar huquqlarini taʼminlash davlat siyosatining ustuvor yo‘nalishidir nomli 

maqolasi. https://ombudsman.uz/oz/docs/xotin-qizlar-huquqlarini-taminlash-davlat-siyosatining-ustuvor-

yonalishidir 

Qolaversa, 2022 yil 1 sentyabrdan xususiy sektorda rasmiy ishlayotgan ayollarga 

homiladorlik nafaqasini davlat tomonidan to‘lash tizimini yo‘lga qo‘yish bo‘yicha ko‘rsatma 

berilgani xotin-qizlarni ijtimoiy qo‘llab-quvvatlashdagi muhim qadam hisoblanadi. Bu barcha 

uchun teng shart-sharoitlar yaratilishiga xizmat qiladi. 

Xulosa o‘rnida aytish mumkinki, mamlakatimizda xotin-qizlarni qo‘llab-quvvatlash 

maqsadida yana bir muhim qadam qo‘yildi. Maqsad aniq va ulug‘vor, harakatda esa hamohanglik 

bo‘lishi zarur. Ayollarning intellektual bandligini ta’minlash, xotin-qizlarning raqamli 

texnologiyalar bilan bog’liq bilim va ko’nikmalarini shakllantirish, masofada turib ishlash tizimini 

rivojlantirish davrimizning dolzarb talabi va bu boradagi ishlarni natijali tashkil etishda qo’llab 

quvvatlovchi idoralar faoliyati samarali va tizimli tashkil etilsa maqsadga muvofiq bo’lar edi. 

